
פרק א


(  בראשית   (


a


אין דעם פרק ווערט דערקלערט:


די גרויסקייט פון התבודדות און חשבון-הנפש, און אכטונג געבן וואס מען טוט און אפילו וואס מען רעדט. - א געשיכטע מיט א פרוי וועגן בית-דין-של מעלה


a


דער ספר האָט במשך פון זיינע הונדערטער יאָרן עקזיסטענץ מדריך און מחנך געווען טויזנטער אידישע קינדער אויפן ערלעכן אידישן�	וועג.


דער הייליגער גאון וצדיק ר"ר הלל קאלאמייער זצ"ל האָט עדות געזאָגט אַז דער "שבט מוסר" האָט אים געמאַכט פאַר אַ מענטש, און אַזוי האָבן גרויסע צדיקים וקדושים אָנגעזאָגט זייערע קינדער צו לערנען שטענדיג אין דעם ספר, ווייל דאָס האָט זיי געברענגט�	צו דעם וואָס זיי זענען צוגעקומען.


�
בס"ד


�אינהאלט


פון פינפטן פרק


a


אַן ענטפער אויף די רייד פון דעם רשע וואָס ער זאָגט אַז דער אויבערשטער וועט פאַר אים מוותר זיין אויף זיינע זינד	� GOTOBUTTON _Toc378758410  � PAGEREF _Toc378758410 �Error! Bookmark not defined.��


ביז די פערטע עבירה איז דער אויבערשטער מוותר, און דערנאָך רעכנט ער אויך די ערשטע דריי זינד. – צוויי טעמים פאַר דעם	� GOTOBUTTON _Toc378758411  � PAGEREF _Toc378758411 �Error! Bookmark not defined.��


אַ סאַך אויסריידן פון היתר וואָס דער יצר הרע רעדט איבער דעם מענטש, כדי אים צו מאַכן זינדיגן.	� GOTOBUTTON _Toc378758412  � PAGEREF _Toc378758412 �Error! Bookmark not defined.��


די זינדיגע מענטשן טיילן זיך אויף צוואָנציג כתות, און אַ סתירה פאַר יעדע איינע פון די דאָזיגע כתות.	� GOTOBUTTON _Toc378758413  � PAGEREF _Toc378758413 �Error! Bookmark not defined.��


דער וואָס וואַרפט אַרויף אַ פעלער אויף די ערליכע מענטשן, איז ער פול מיט עבירות.	� GOTOBUTTON _Toc378758414  � PAGEREF _Toc378758414 �Error! Bookmark not defined.��


אויב דו וועסט זען אַ שלעכטן מענטש, אָדער איינעם וואָס שפּעט אויף די רייד פון די חכמים, אָדער איינעם וואָס באַשעפטיגט זיך מיט רעדן לשון הרע, אָדער אַ קאַרגן מענטש, אָדער איינעם וואָס זאָגט ליגן, אָדער איינעם וואָס מאַכט ליצנות, אָדער אַ מענטש וואָס איז אַן עז פּנים, אָדער אַ מענטש וואָס פאַרברענגט זיינע מערסטע טעג מיט סעודות.	� GOTOBUTTON _Toc378758415  � PAGEREF _Toc378758415 �Error! Bookmark not defined.��


ווי ווייטאָגליך איז דער וואָס טוישט אויס גוטס אויף שלעכטס	� GOTOBUTTON _Toc378758416  � PAGEREF _Toc378758416 �Error! Bookmark not defined.��

�
פרק א'


אין דעם פרק ווערט דערקלערט: די מעלה פון חכמה וואָס איז געגעבן געוואָרן צום מענטשן


א. "ה'


בְּחָכְמָה יָסַד אָרֶץ" (משלי ג, יט) - השם יתברך האט מיט קלוגשאַפט געשאַפן און געפעסטיגט די וועלט, "כּוֹנֵן שָׁמַיִם בִּתְבוּנָה" (שם), ער האָט געפעסטיקט די הימלען מיט פאַרשטאַנד. דער פּסוק קומט אונז לאָזן וויסן אַז דאָס שיינקייט פון חכמה און פאַרשטאַנד איז נאָר דאַן ווען זיי ברענגען גוטע רעזולטאַטן, וועלכע העלפן אַרויס און האָבן אַ יסוד.


דער מענטש זאָל באַשיינען די נשמה מיט שיינע צירונגען דורך גוטע מעשים


ב. ובזאת,


און דערמיט זאָל זיך דער קלוגער, דער פאַרשטענדיקער, באַרימען. ווען ער ווירקט מיט זיין קלוגשאַפט אַזעלכעס וואָס איז אַ טובה און אַ הילף פאַר זיין נשמה וואָס קומט פון אונטערן כסא הכבוד, און השם יתברך האָט געגעבן די נשמה צו דעם מענטש וועלכער איז צוזאַמענגעשטעלט פון ליים, בכדי ער זאָל איר (די נשמה) באַשיינען מיט שיינע צירונגען דורך גוטע מעשים און גלייכע וועגן. און אַז עס וועט קומען די צייט פון דער נשמה אַרויסצוגיין פון גוף, זאָל זי קענען זיצן צווישן די נשמות פון צדיקים מיט שטאַרקייט און מיט פרייד.


ג. ועל,


און אויף דער חכמה ווערט געזאָגט: "וְהַחָכְמָה תְּחַיֶּה בְעָלֶיהָ"  (קהלת ז, יב). און די חכמה באַלעבט דעם מענטש וואָס לערנט די חכמה. אָבער אויב פון די חכמה קומט אַרויס אַזוינס וואָס ברענגט נישט קיין נוצן, נאָר נאַרישקייט, און פון דעם גוף וועט דאָך גאָרנישט בלייבן און אַלע זיינע תאוות און הנאות וועלן צו נישט ווערן, איז וואָס קומט אַרויס פון דער חכמה?


ד. ואין,


און איבעריג צו זאָגן אַז אויב ער נוצט זיין חכמה אויף פאַלטשע און שלעכטע זאַכן, נישט ווי די תורה ווייזט אָן, ווי רכילות און לשון הרע, זנות און דאָס גלייכן. דאַן פאַרשמירט ער און פאַרפלעקט זיין נשמה.


ה. אוי,


וויי איז צו די חכמה, וויי איז צו דעם פאַרשטאַנד וואָס פאַראורזאַכט די נשמה ווייטיק, שווערע און ביטערע גילגולים און יסורים אין גיהנם, און ווערט נישט צוגעלאָזט צו דעם הייליגן היכל מיט גרויס חרפּה און בושה.


זיך בארעכענען יעדן טאג, אפילו נאר אפאר מינוט, וואו האלט איך? העלפט צו תשובה און מעשים טובים. 


ו. על,


איז דעריבער געראָטן פאַר יעדן איינעם וואָס ווערט אָנגערופן מיטן נאָמען ישראל, צו אונטערטעניגן זיין שווער האַרץ, און זאָל זיך נעמען אַ צייט צו זיין אַליין אין אַ באַהאַלטענעם צימער, עס זאָל אויף אים קומען גרויס אונטערטעניקייט און שרעק פאַר השם יתברך, און ער זאָל זיך אַריינטראַכטן וואָס האָט ער אויפגעטאָן אין די יאָרן און טעג וואָס זענען שוין אַריבער, ווי זיי זענען גאָר ניט געווען, און מיט יעדן טאָג ווערט זיין צייט קירצער, און ער ווערט נעענטער צום טויט. קיינער ווייסט נישט ווען די מינוט וועט זיין, ווייל עס קומט אויפן מענטש ווי אַ אָדלער, פּלוצלונג, און די שלוחים פון דעם בית-דין-של-מעלה איילן זיך אים צו ברענגען ער זאָל אָפּגעבן אַ דין-וחשבון אויף אַלץ וואָס ער האָט גערעדט, געטאָן און געטראַכט. און מען שענקט גאָר נישט.


ז. וויי,


וויי צו אונז פון דעם יום הדין, וויי צו אונז פון דעם יום תוכחה, און יעדער האַרץ ווייסט דאָך וואָס ער האָט געזינדיגקט פאַר השם יתברך, סיי אין זיינע יונגע יאָרן און סיי אויף זיינע עלטערע יאָרן, אין באַהאַלטענע פּלעצער ווי אין דער עפנטלעכקייט, ווייל פאַר השם יתברך איז אַלעס אָפן און אַנטפּלעקט און וועמען מען שטעלט זיך פאַרן בית דין זאָגן אַלע עדות גענוי אין וועלכן טאָג און אין וועלכע שעה מען איז באַגאַנגען די זינד און אין וועלכן אָרט.


דער אומריינער איינדרוק פון אַן עבירה


ח. ובא,


קום און זעה וואָס עס שטייט אין ספר "אותיות דרבי עקיבא". עס איז פאַראַן אַ מלאך וואָס שטייט נאָנט ביים ערשטן הימל און זעט אַלץ וואָס די מענטשן טוען, און ער רופט אויס די מעשים צו אַן אַנדער מלאך און דער אַנדער מלאך רופט עס אויס פאַר דעם הייליגן פּרוכת, און צוליב דעם וואָס דער אַנדער מלאך רופט אויס די עבירות וואָס די מענטשן טוען, ווערן דערווייטערט פון דאָרטן אַלע מלאכים וואָס ווילן זאָגן שירה ביז זיי רייניגן דאָס אָרט מיט טבילות.


ט. אוי


וויי איז צו אונדז. ווייל אויב פון דעם אָרט וואָס מען רופט אויס די עבירה דערווייטערן זיך די מלאכים און רייניקן דעם אָרט, איז דאָך זיכער אַז דער אָרט וואו די עבירה ווערט דאָרטן געטאָן איז געוויס פאַרהאַן דאָרטן אַ טומאה, און נאָך מער דער מענטש אַליין וואָס טוט די עבירה.


אמתע תשובה העלפט אויף אלץ


 - אפילו די הארבסטע עבירה.


י. אל,


און דער מענטש זאָל נישט זאָגן "וויי איז צו מיר איך האָב שוין קיין תקומה נישט, ווייל איך האָב פיל געזינדיגט פאַר השם יתברך", נאָר אדרבה, זאָלסט טראַכטן ביי זיך אַז דער באַשעפער פון דער גאַנצער וועלט איז אַ דערבאַרימדיגער קייסער, ער נעמט אָן מיט אויסגעשפּרייטע הענט יעדן וואָס וויל תשובה טאָן און באַזונדערס זיין פאָלק ישראל.


השם יתברך שטרעקט אויס א האנט צו יעדן וואס וויל זיך דערנעטערן צו אים


יא. ותיכף,


און באַלד ווי דער מענטש וועט זיך נעמען אַ צייט און וועט זיצן אין אַ באַזונדערן צימער און וועט נאָר אָנהויבן תשובה טאָן, וועט השם יתברך אים זיכער קומען צו הילף און אים אָפּהאַלטן פון זינדיגן אין דער צוקונפט, און דער וועלכער קומט זיך רייניגן העלפט מען אים, און דער מענטש זאָל טאָן וואָס ער קען אויסגלייכן און פאַרעכטן וואָס ער האָט געזינדיקט און פאַרקרימט.


וואס אַ וואָרט קען גורם זיין,


- אַ פרוי פאַר בית-דין-של-מעלה


יב. ואל,


און ער זאָל נישט גרינג שעצן און זאָגן "דאָס איז אַ גרינגע עבירה און עס ניט כדאי אויף דעם חרטה צו האָבן, אָדער  תשובה טאָן דערויף, דעריבער וויל איך לאָזן שטיין די גרינגע עבירות און וועל תשובה טאָן אויף די האַרבע עבירות". זאָל ער אַזוינס נישט זאָגן, ווייל דער מענטש דאַרף וויסן אַז השם יתברך שענקט נישט אפילו איין גרינג וואָרט (דיבור קל). קום און זע וואָס עס שטייט אין ספר "רכב אליהו" וואָס אין זיינע צייטן האָט געטראָפן:


יג. באשה,


א פרוי איז געזעסן צווישן פרויען און האָבן געשמועסט וועגן תשובה, אַז יעדער מענטש מוז אָפּגעבן אַ דין וחשבון אויף דעם וואָס ער האָט געטאָן.


יד. פתחה,


האָט זיך איין פרוי אָנגערופן מיט שפּאַס: "ווען איך וועל קומען פאַר דעם בית-דין-של-מעלה און מען וועט מיך פרעגן פאַרוואָס האָסטו געטאָן עבירות, וועל איך מיך מאַכן שטום, גלייך ווי איך קען נישט ענטפערן". עס האָט לאַנג נישט געדויערט ביז די פרוי איז שטום געוואָרן, און איז אַזוי פאַרבליבן ביז איר לעצטן טאָג, ר"ל.


רייכטום אין וואויל זיין, איז נישט קיין ראייה אויף גערעכטיקייט!


טו. הרי,


פון דעם זעען מיר, אַז די ווערטער וואָס מען רעדט, גייט אַרויף און מאַכט אַ רושם, אַ צייכן. און אַ מענטש זאָל נישט טראַכטן "כאָטש איך האָב געזינדיגט און שלעכט געטאָן, פונדעסטוועגן האָב איך דאָך אַלע וועלטלעכע פאַרגעניגנס, איך בין רייך און געזונט, איז דאָך געדרונגען אַז השם יתברך האָט מיר מוחל געווען מיינע זינד". זאָל ער אַזוי נישט טראַכטן, ווייל אדרבה, אויף אים ווערט געזאָגט "יֵשׁ עֹשֶׁר שָׁמוּר לִבְעָלָיו לְרָעָתוֹ" (קהלת ה, יב) - עס איז פאַרהאַן רייכטום וואָס ווערט געהיט צו זיין בעל הבית פון זיין בייזקייט, ווייל השם יתברך וואַרט ביז זיין מאָס וועט זיך אָנפילן, און דאַן, מיט אַמאָל, וועט השם יתברך אויסגיסן זיין גרים צאָרן אויף אים, און עס וועלן קומען אויף אים שווערע דינים רחמנא לצלן אָן קיין דערבאַרעמקייט.


ווען א מענטש זאל זען און פילן וואס עס שטייט אונטער אים, וואלט ער זיכער געטאן נאר גוטס.


טז. בן,


דו מענטש, זאָלסט וויסן וויפל שדים פון דער סטרא-אחרא לויערן אויף די ביסל בלוט אין דעם מענטשנס האַרץ, וואָלסטו זיכער אונטערטעניקייט דיין קערפּער און דיין נשמה צו השם יתברך.


יז. והנה,


און עס שטייט "חֲדָשִׁים לַבְּקָרִים" (איכה, יג, כג) - השם יתברך באַשאַפט אַלע פרי מאָרגן נייע מלאכים, "רַבָּה אֱמוּנָתֶךָ" (שם) - זיין וואָרהייט איז זייער פיל, ווייל יעדען פרימאָרגן ווען דער מענטש כאַפּט זיך אויף פון שלאָף ווערט ער אַ נייע באַשעפעניש און דאָס איז דאָך געוויס אַז דער תכלית פון באַשאַפן דעם מענטש איז אָפּצוהיטן תורה און מצוות.


זיך פארשטעלן "מעמד הר-סיני" - א עצה פאר יראת-שמים.


יח. ועל,


און דעריבער, ווען דער מענטש כאַפּט זיך אויף פון זיין שלאָף, דאַרף ער באַלד טראַכטן ווי די אידן זיינען געשטאַנען אויף דעם באַרג סיני, און אויסמאָלן אין זיין שכל ווי די אידן האָבן זיך אָפּגעשיידט און געהייליקט שטייענדיק אויף דעם באַרג סיני מיט פאָרכט, ציטערניש און שווייס, און דער באַרג סיני האָט זיך אין גאַנצן גערויכערט צוליב דעם פייער וואָס השם יתברך האָט אויף אים אַראָפּגענידערט מיט פיל טויזנטער מלאכים און מיט דעם טאָן פון שופר און משה רבינו עליו-השלום דער הער פון אַלע נביאים איז געווען דער מעקלער צווישן השם יתברך און די אידן. און דערנאָך זאָל דער מענטש געוואָרנט זיין ער זאָל אַרויסברענגען פון זיין מויל קדושה'דיגע ווערטער. דעריבער שרייבט דער בעל "סדר היום" אַז באַלד ווי ער כאַפּט זיך אויף פון שלאָף זאָל ער זאָגן "מוֹדֶה אֲנִי לְפָנֶיךָ מֶלֶךְ חַי וְקַיָּם" - איך דאַנק דיר לעבעדיגער גאָט, "שֶׁהֶחֱזַרְתָּ בִּי נִשְׁמָתִי" - וואָס דו האָסט אומקערט אין מיר מיין נשמה, "בְּחֶמְלָה" - מיט דערבאַרעמקייט, "רַבָּה אֶמוּנָתֶךָ" - דיין וואָרהייט איז זייער פיל.


די כוונה פון מזוזה


יט. ואחר,


און דערנאָך זאָל ער רייניגן זיין קערפּער און זאָל וואַשן די הענט און גלייך גיין  אין שול דאַוונען.


כ. ובהיות,


און ווי באַוואוסט אַז די לופט פון דער וועלט איז פול פון דער סטרא-אחרא און די מקטרגים וואָס ווערן באַשאַפן פון דעם מענטשנס זינד, זיי שוועבן אין דער לופט פון דער וועלט ווי עס שטייט אין זוהר, און מען דאַרף מורא האָבן טאָמער בשעת ער גייט אין שול וועלן זיך די חיצונים באַהעפטן אין אים.


כא. לזה,


דעריבער דאַרף ער וויסן וואָס עס שטייט אין זוהר, אַז אויף דער לינקער זייט פון טיר שטייט אַ משחית און די מזוזה וואָס איז מרמז אויף דער הייליגער שכינה איז באַשטימט אויף  דער רעכטער זייט טיר און דער שם ש-ד-י וואָס שטייט אין דער מזוזה מאַכט אונטערטעניק דעם משחית און דעריבער שטייט אין פּסוק: "וְהָיָה שַׁדַי בְּצָרֶיךָ" - און דער שם ש-ד-י וועט רוען אויף דיינע טירן.


אַ שמירה ביים ארויסגיין פון שטוב


כב. אמנם,


נאָר דער עיקר שמירה דאַרף ער האָבן אַז ווען ער גייט אַרויס פון טיר פון זיין הויז, אַז די סטרא-אחרא זאָל זיך אין אים נישט באַהעפטן און ברענגען אים צו אַן עבירה חס ושלום, דעריבער זאָל דער מענטש לייגן זיין האַנט אויף די מזוזה. איידער ער גייט דאַוונען זאָל ער טראַכטן אַז דאָס וואָרט "יצר" איז יו"ד צד"י רי"ש, וואָס מיינט, אַז דער שם פון ש-ד-י איז גוט דורך אים ניצול צו ווערן פון דעם יצר הרע, און אַז ער גייט אַרויס פון הויז זאָל ער מתפּלל זיין אַ קורצע תפלה:


קריאת-שמע-פארהיט דעם מענטש פון זינד


כג. "רבונו


של עולם, האַר פון דער וועלט, דערבאַרעם זיך איבער מיר, מיך צו אַנטרינען פון דעם יצר הרע און פון גאָר זיין גרופּע, אמן". אָדער זאָל ער זאָגן די ערשטע פּרשה פון "שמע ישראל" ביז "ביתך ובשעריך" - און דעמאָלטס וועט ער דעם טאָג נישט צו קומען צו קיין זינד.

�
הוספות לאות י"ב


דער הייליגער מחבר ווארענט אין פרק א' ווי ווייט מען זאָל נישט גרינג שעצן און זאָגן "דאָס איז אַ גרינגע עבירה און עס נישט כדאי אויף דעם חרטה צו האָבן, אָדער  תשובה טאָן דערויף,.... זאָל ער אַזוינס נישט זאָגן, ווייל דער מענטש דאַרף וויסן אַז השם יתברך שענקט נישט אפילו איין גרינג וואָרט (דיבור קל). און ער ברענגט די מורא'דיגע מעשה פון ספר "רכב אליהו" וואָס אין זיינע צייטן האָט געטראָפן עיי"ש.


אזוי ווערט אויך געברענגט אין אגרת הגר"א וז"ל: 


והכל יביא במשפט אפילו דיבור קל, ולא נאבד אפילו דיבור קל. ולכן אני מזהירך שתרגיל בכל היותר לישב יחידי כי חטא הלשון על כולו כמאמר חכמינו ז"ל (תוספתא פאה פ"א) אלו דברים שאדם אוכל . ולשון הרע כנגד כולם. ומה לי להאריך בזה העון החמור מכל העבירות. כל עמל אדם לפינו. עיי"ש עוד.


אין אידיש: אלץ וועט גערעכנט ווערן, אפילו א דיבור קל. דעריבער ווארן איך דיר זאלסט זיין געוואוינט צו זיצן אליין, ווייל לשון הרע איז איבער אלץ, ווי אונזערע חכמים זאגן: "אלו דברים שאדם אוכל" וכו', און לשון הרע כנגד כולם. עס איז איבעריג מאריך צו זיין וועגן דעם, דאס איז דאך הארבער פון אלע עבירות. (זעה סוף הספר דעם גאנצען בריוו).


און נישט נאר א דיבור קל וואס מען שטראפט בעולם העליון, נאר אויף יעדע קליינע עבירה וועט מען דארפן אפ-געבען דין וחשבון, נישט ווי מען מיינט היינטיגע צייטען ווען מען האלט א יארצייט אז נאך 12 חדשים איז די נשמה שוין אין גן עדן וכו', ווי די וועלט טראכט, און מען איז שוין צופרידען, איך האב דאך שוין אזויפיהל געטוהן פאר מיין טאטען ז"ל.


אבער עס איז א א גרויסער טעות, (זעה באריכות אין פלא יועץ אות כ' כיבוד אב ואם), עיי"ש.


דער הייליגער חפץ חיים זצ"ל שרייבט, אז קיינער זאל זיך נישט פארלאזן אויף זיינע קינדער וואס זיי וועלען לערנען משניות נאך זיין פטירה נאר ער זאל אליין טוהן מצות ומעשים טובים, כדי זיך אנצוגרייטן זכותים לעולם העליון.


כדי מיר זאלן האבען א שטיקעלע באגריף וואס דאס מיינט איין קליינע עבירה, וויפיהל צער און יסורים מען דארף אויף דעם א דורך גיין בעולם העליון, ברענגן מיר אראפ די מעשה פון א חבר פון הייליגן ר"ר אלימלך זי"ע.


אַ מורא'דיגע מעשה - אַ נשמה פון עולם העליון


דער


הייליגער רבי ר' אלימלך פון ליזענסק זי"ע האָט געהאַט אין זיינע יונגע יאָרן אַ באַשטימטן חבר, אַ יונגערמאַן, אויסגעצייכנט אין תורה און אַ גרויסער צדיק, און די אהבה צווישן זיי איז געווען זייער גרויס.


ויהי


היום, דער יונגערמאן איז שטאַרק קראַנק געוואָרן ביז ער האָט שוין געהאַלטן ביי שטאַרבן. איז דער הייליגער רבי אלימלך געגאַנגען אים באַזוכן. דער יונגערמאַן האט זיך אויסגעוויינט פאַר אים, און געבעטן ער זאָל אויפהאָדעווען זיין קליין קינד וואָס וועט נאָך אים�	איבערבלייבן.


רבי


אלימלך האָט אים געזאָגט: איך זאָג דיר צו, אָבער נאָר בתנאי אַז דו וועסט מיר געבן אַ תקיעת-כף, אַז נאָך דיין טויט וועסט קומען מיר לאָזן וויסן וואָס איז געוואָרן מיט דיין משפּט. האָט דער יונגערמאַן מסקים געווען, און רבי אלימלך האָט אים צוגעזאָגט צו דערציען דאָס�	קינד, און דער יונגערמאַן האָט אויסגעהויכט זיין נשמה.


רבי


אלימלך האָט מקיים געווען וואָס ער האָט צוגעזאָגט, און האָט גענומען דאָס קינד צו זיך אין שטוב. ער האט אים אויפגעצויגן און געלערנט מיט אים תורה, און ווען עס איז געקומען די צייט פון חתונה האָבן האָט ער זיך פאַרבונדן בקשר החיתון מיט עפּעס אַן עושר. אין דעם טאָג פון די חופּה האָבן זיך צונויפגעזאַמלט די גאַנצע שטאָט צו דער חופּה, און דער הייליגער רב איז אַריין אין אַ באַזונדערן צימער און זיך פאַרזאָמט דאָרטן. די מענטשן האָבן געוואַרט זייער לאַנג ער זאָל אַרויסקומען, אָבער דער הייליגער רב קומט נישט אַרויס. איז מען צוגעגאַנגען צו דער טיר, און אַריינגעקוקט דורכן לאָך פון שלאָס, האָט מען געזען ווי ער איז פאַרזונקען אין זיינע געדאַנקען, האָט מען מורא געהאַט אים צו שטערן פון זיינע מוחין... און אַזוי ווי עס איז אַריבערגעגאַנגען עטליכע שטונדן, איז דער הייליגער רבי אלימלך אַרויסגעקומען צו דער חופּה, און האָט מסדר געווען די קידושין. בשעת די סעודה האָט ער זיך אָנגערופן צו די אָנוועזנדע: זיכער וואונדערט אייך פאַרוואָס איך האָב פאַרשפּעטיגט צו קומען צו דער�	חופּה, וועל איך אייך דערציילן די אורזאַך דערפון.


דער


אבי החתן איז מיר געווען אַ נאָענטער פריינט, ווי אַ ברודער אין מיינע יונגע יאָרן. ער האָט מיר צוגעזאָגט פאַר זיין פּטירה אַז ער וועט קומען צו מיר און לאָזן וויסן וואָס איז געוואָרן מיט זיין משפּט, אָבער ער האָט נישט געהאַלטן וואָרט. דעריבער האָב איך נישט געוואָלט גיין צו דער חופּה ביז ער וועט קומען צו מיר. און אייניגע מאָמענטן פאַר דער חופּה איז ער געקומען צו מיר און האָט זיך אַנטפּלעקט וואַכעדיקערהייט און האָט אַזוי אויסגעזען פּונקט ווי ביים לעבן. האָב איך אים געפרעגט, וואָס איז געוואָרן מיט דיין משפּט?�	האָט ער מיר געזאָגט בזה הלשון:


בשעת


יציאת נשמה, האָב איך נישט געשפּירט קיין שום צער, נאָר כאילו מען ציט אַרויס אַ האָר פון מילך, און ס'האָט זיך מיר געדאַכט ווי איך שלאָף. ווען די חברה האבן זיך באַשעפטיגט מיט מיר, האָב איך געוואָלט אויפשטיין און זיי אַוועקטרייבן פון מיר, אָבער איך האָב נישט געקענט, און ס'האָט מיר געדאַכט אַזוי ווי אין אַ חלום. נאָכדעם ווען מען האָט מיר אַריינגעלייגט אין קבר, און מען האָט פאַרמאַכט און פאַרשטאָפּט מיט דעם גולל, און די מענטשן זיינען זיך פונאַנדער געגאַנגען, האָב איך זיך אויפגעהויבן פון קבר, און ס'האָט זיך מיר געדאַכט אַז איך לעב, האָט מיר שטאַרק געוואונדערט ווי קום איך אין בית-עלמין, האָב איך געוואָלט אַהיים גיין צו מיר אין שטוב, נאָר איך האָב נישט געוואוסט וואו דער טויער איז, בין איך אַרויף אויפ'ן גדר אוןאיך בין אַריבער אויף די צווייטע זייט, און איך האָב אָנגעפאַנגען אַהיים צו גיין. אָבער עס איז געוואָרן פאַרנאַכט און די זוהן האט אָנגעהויבן אונטער צו גיין, און אַרויסגייענדיג אויפ'ן וועג איז דאָרטן דורכגעגאַנגען אַ קליין אָפּלויף פון וואַסער, האָב איך עס געואָלט אַריבערגיין מיט מיינע פיס, נאָר פּלוצלינג האָבן די וואַסער אָנגעהויבן צו פלייצן זייער הויך און איך האָב מורא געהאַט אַריבער צו גיין... האָב איך געטראָפן דאָרט צוויי שטיקלעך האָלץ און איך האָב דאָס געוואָלט אַריינשטעקן אין טייך צו זעהן איב די וואַסער זיינען טיף, אָבער די וואַסער זענען געווען טיף און איך האָב נישט געקענט�	דורכגיין.


אינצווישן


האָט אָנגעפאַנגען צו מיין ווייטאָג מיט אַ פלייצונג רעגענען, און מיינע אַלע קליידער זיינען געוואָרן דורכגעווייקט פון דעם רעגן, און איך האָב נישט געואוסט וואו זיך צו קערן... פון איין זייט איז דער בית-החיים, און פון דער צווייטער זייט שטראָמט די וואַסער, די זוהן איז שוין אונטער געגאַנגען און עס איז שוין געואָרן נאַכט, און איך האָב זייער געבענקט זיך אומצוקערן אַהיים, וואָס אַזאַ בענקעניש האָב איך נאָך קיינמאָל נישט געהאַט, און פון גרויס צער האָב איך אָנגעהויבן וויינען פאַר השם-יתברך ער זאָל�	זיך דערבאַרעמען אויף מיר!


פּלוצלינג


האָט זיך פאַר מיר אַנטפּלעקט אַ הויכער מענטש, פון די ערד ביז'ן הימל, און ער האָט מיר געפרעגט פאַרוואָס וויינסטו? האָב איך אים דערציילט אַז איך וויל אַהיים גיין אוןאיך קען נישט, האָט דער מענטש מיר געזאָגט: אוי, נאַרישער, דו מיינסט אַז דו ביסט נאָך אין עולם-הזה, ביסט דאָך שוין אַ מת! און ער האָט מיר גענומען און האט מיר אויפגעהויבן פון דער ערד און האָט מיר אַוועקגעשטעלט פאַר'ן בית-דין-של-מעלה, און זיי האָבן אָנגעהויבן אַריין צו טראַכטן אין מיין געריכט, און זיי האָבן נישט געטראָפן אין מיר קיין שום פעלער איך זאָל דאַרפן קריגן פאַר דעם גיהנום, נאָר צוליב עפּעס אַ קליינעם פּגם האָט מען נישט געקענט פּסק'נען פאַר מיר גן-עדן, דעריבער איז אַרויס דער פּסק אַז מען זאָל זיך זעצן אין עפּעס אַ היכל, וואָס איין טיהר זאָל זיין אָפן צום גיהנום, און דער צווייטער טיהר זאָל זיין אָפן צום גן-עדן, און דורכדעם וואָס איך וועל זעהן דעם צער פון די רשעים אין גיהנום, וועט אַראָפּגענומען ווערן מיין זינד און�	מיין חטא וועט פאַרגעבן ווערן.


באַלד


האָט מען מיר איבערגעגעבן צו אַן אויפזעער, ער זאָל מיר אַוועקזעצן אויף דעם אָרט וואו מען האָט פאַר מיר באַשטימט, און אַזוי ווי איך האָב אַריין געקוקט אין גיהנום האָב איך געזען עטליכע מענטשן פון מיינע באַקאַנטע, און איך האָב געהערט די קולות און די געשרייען, איך האָב נישט געקענט אַהין קוקן און איך האָב פאַרמאַכט די אויגן נישט צוקוקן אַהין, אויך די גרויסע פאַרגעניגן פון די צדיקים אין גן-עדן פון די אַנדערע זייט האָב איך אויך נישט געקענט צוקוקן וואָס איך בין נאָך נישט ראוי דערצו... און אַזוי ווי עס איז געקומען ערב-שבת-קודש האָט מען אַרויסגעשיקט די מענטשן ופן גיהנם פריי, האָב איך דאַן געזאָגט צו מיין אויפזעער, אַז איך וויל אויך אַרויסגיין פרי פון מיין היכל, האָט מיר דער אויפזעער געזאָגט אַז ער האָט נישט קיין ערלויבעניש אויף דעם, האָב איך אים געזאָגט, איך בעט דיר גיי צום בית-דין-של-מעלה און פרעג וועגן דעם! איז ער געגאַנגען פרעגן, און ער איז צוריק געקומען מיט אַן ענטפער אַז מען האָט מיר געגעבן ערלויבעניש, בין איך דאַן אַרויס אין דרויסן, האָב איך געזען ווי טויזנטער און צענדליקער טויזנטער פליען און שפּרינגען�	אַהער און אַהין צו מקבל-שבת זיין.


פּלוצלינג


האָט מען דערזען גאָר אַ גרויסן מלאך, און אַלע זיינען געלאָפן און אים אַרומגענומען, האָב איך געפרעגט, וואָס איז דאָס? האָט מען מיר געזאָגט אַז דער מלאך איז באַשאַפן געוואָרן פון די הייליגע תורה וואָס רבי אלימלך האָט יעצט געזאָגט, אַזוי ווי איך האָב דאָס געהערט האָב איך זיך דערמאַנט, אַז איך בין געווען אַ חבר, ווי אַ ברודער, צו דעם צדיק און איך האָב ביי זיך געטראַכט, וויבאַלד רבי אלימלך איז אַזוי חשוב אין הימל און איך בין דאָך געווען זיין נאָענטער חבר, און איך האָב אים באַדינט, וועגן דעם אַליין קומט�	מיר שכר עולם הבא!


מוצאי


שבת קודש, איז געקומען צו מיר דער אויפזעער און האָט מיר געוואָלט אומקערן צום היכל וואו איך בין געזעסן אַ גאַנצע וואָך, האָב איך אים געזאָגט אַז איך וויל זיך נישט אומקערן אַהין, האָט ער מיר געזאָגט: וואָס זאָל איך דיר טאָן, איך בין מער נישט ווי אַ שליח, און איך דאַרף אויספירן מיין פליכט... האָב איך אים געזאָגט: הער נאָר וואָס איך וועל דיר זאָגן, גיי צום בית דין און זאָג זיי אַז איך בין געווען אַ חבר פון רבי ר' אלימלך, דעריבער וויל איך זיך דאָרט נישט אומצקערן. איז דער ממונה געגאַנגען צום בית-דין, האָט מען אים געאזאָגט אַז ער איז גערעכט, נאָר וויבאַלד ער האָט געגעבן אַ תקיעת-כף פאַר דעם רבי'ן אַז ער וועט קומען צו אים און אים מודיע זיין וואָס איז געוואָרן מיט זיין געריכט, דעריבער אויב ער וועט מקיים זיין זיינע ווערטער, וועט ער באַקומען זיין שכר אין גן-עדן, און ער וועט זיך נישט דאַרפן נאָכאַמאָל אומקערן צו יענעם היכל. האָב איך אָנגעפאַנגען צו גיין צום רבי'ן ר' אלימלך, און יעצט בין איך געקומען�	אים לאָזן וויסן און מקיים זיין מיינע ווערטער.


(און


דערווייל איז אַריבער כמה וכמה שנים וואָס ער האָט זיך געבלאָנדזשעט אויפ'ן וועג, ביז זיין זוהן איז געוואָרן פערצן אָדער פופצן יאָהר).


דער


הייליגער רבי אלימלך האָט אויסגעפירט: אַזוי האָט דער מענטש גערעדט צו מיר, און ער האָט געבעטן פון מיר אַ כתב אַז איך פּטר אים פון דעם תקיעת-כף. האָב איך אים געזאָגט אַז דו ביסט שוין יאָ געקומען, זייט אייך מכבד און זיצט כאָטש ביז נאָך די חופּה פון אייער קינד... האט ער מיר געזאָגט: האַלט מיר נישט אויף, ווייל עס איז אוממעגליך אויסצומאָלן דעם פאַרגעניגן וואָס עס איז דאָ אין גן-עדן, און יעצט איז דער עולם-הזה גאָרנישט חשוב אין מיינע אויגן. האָב איך אים געגעבן אַ כתב-פּיטורין, און ער איז אַוועק געגאַנגען. און נאָכדעם בין איך געגאַנגען צו דער חופּה. האָט רבי אלימלך געזאָגט, אַז פון דעם קען מען אַרויסנעמען אַ מוסר השכל, אם בארזים נפלה שלהבת, אויב אַזאַ הייליגער יונגערמאַן ווי ער, ווראָס איך האָב אים גוט געקענט אַז ער איז אַ צדיק תמים – און פונדעסטוועגן האָט ער זיך געוואַלגערט אָן קיין מנוחה אַזוי פיל יאָרן – וואָס זאָלן שוין מאַכן די�	אזובי קיר, די קליינע מענטשן.

